
	Kaget rauh, ngaba tungked Bapa Pucung, I Lutung mangerak, jerat-jerit katigtigin, nunas ampun, nunas urip kapok pisan.
	Tur masaur, Pan Pucung munyine gangsul, "Taanang dosannya, salah ibane mamaling, ngawe letuh, mangrusak abian-abinanan."
	Lantas ditu, I Lutung kampegang laut, kataltal tendasne, tangan suku katalinin, kabelenggu, munyinne ngolasang manah.
	"Iba Lutung, lancang pongah iba ngaduk, malaksana corah, salah ibane gung sipi, ngadud-adug, bikas ibane durjana."
	Bapa Pucung, galakne nagih manusuk, manganggarang pedang, manuek mangunus keris, nyemak sadu, mamunggal mamukang-mukang.
	Age laut, I Lutung lantas kaimpus, patokang di natar, manuju suryane singit, kitak-kituk, ngajengit kedil kijapannya.
	"Keto Lutung, bikase awara rahayu, ala kapangguha, cucu buyut temokang mani, benjang esuk, tan dadi jelema muah.
	Yening ayu, satingkah ibane lantur, sing ada ngucapang, mangomong iba weci, tuara purun, agung alit muangsa menak."

